
         XUNTA DE GALIClA

CONSELLERIA DE FAMlLlA E PROMOCIÓN

   DO EMPREGO, MULLER E XUVENTUDE

CONVENIO DE COLABORACIÓN ENTRE A CONSELLERÍA DE FAMILIA E PROMOCIÓN DO EMPREGO, MULLER E XUVENTUDE E A ASOCIACIÓN DE PAIS E NAIS SEPARADOS, PARA O FINANCIAMENTO DO PROGRAMA DE APOIO E ATENCIÓN PSICOLÓXICA A FAMILIAS SEPARADAS OU DIVORCIADAS.

Santiago de Compostela,     de              de 2002

REUNIDOS

Dunha banda,

A Excma. Sra. Manuela López Besteiro, Conselleira de Familia e Promoción do Emprego, Muller e Xuventude que actúa en nome e representación da Xunta de Galicia en virtude das competencias que lle son recoñecidas polo Decreto 488/1997, do 26 de decembro, e no exercicio das facultades que lle confire o artigo 34 da Lei 1/1983, do 22 de febreiro, da Xunta e do seu Presidente.

E doutra,

D. Antonio M. Díaz Piñeiro, que actúa en nome e representación da Asociación de Pais e Nais Separados de acordo co nomeamento outorgado segundo o disposto nos seus estatutos e que consta no rexistro de entidades prestadoras de servicios sociais desta consellería.

Ámbalas dúas partes, no nome e representación en que concorren e con capacidade legal para este acto.

EXPOÑEN

Primeiro.-

Que a Comunidade galega, segundo o disposto no artigo 27.23 do Estatuto de Autonomía de Galicia ten competencia exclusiva en materia de acción social, polo que na súa virtude aprobouse a Lei 4/1993, do 14 de abril, de servicios sociais e a Lei 3/1997, do 9 de xuño, galega de familia, a infancia e a adolescencia.

Segundo.-

Que a Consellería de Familia e Promoción do Emprego, Muller e Xuventude, segundo o artigo 1º do Decreto 488/1997, do 26 de decembro, é o órgano da administración autonómica ó que lle corresponde o exercicio das competencias e funcións en materia de familia, infancia e menores, entre outras. Neste eido correspóndelle a coordinación das entidades prestadoras de servicios sociais nos anteditos sectores así como a cooperación con elas e, en particular, coas entidades de iniciativa social.

Terceiro,-

Que a Asociación de Pais e Nais Separados, é unha entidade de iniciaiva social, sen ánimo de lucro, inscrita no Rexistro de Entidades prestadoras de servicios sociais desta Consellería co n" F-0779, que ten entre as súas funcións a atención socio-asistencial a aqueles colectivos comprendidos no ámbito competencial desta Consellería.

Cuarto,-

Que a entidade presentou ante a Dirección Xeral de Familia unha declaración de tódalas solicitudes efectuadas ou concedidas para este mesmo proxecto, das distintas Administracións Públicas competentes.

Quinto.-

Que ante a recoñecida labor social que realiza a Asociación de Pais e Nais Separados, a Consellería de Familia e Promoción do Emprego, Muller e Xuventude, considera conveniente a sinatura dun convenio de colaboración coa mesma, en base ás seguintes

CLÁUSULAS

PRIMEIRA,

Constitúe o obxecto do presente convenio a colaboración por parte da Consellería de Familia e Promoción do Emprego, Muller e Xuventude, no financiamento dos gastos derivados do Programa de Apoio e Atención a Familias separadas ou divorciadas, consistente en: cursos, sésións de terapia familiar, gripos de autoaxuda, conferencias a desenvolver pola citada asociación.

SEGUNDA.-

A Consellería de Familia e Promoción do Emprego, Muller e Xuventude contribuirá ó finanzamento destes gastos cunha contía global de MIL OITOCENTOS TRES EUROS CON CATRO CENTIMOS (1.803.04 £) con cargo á aplicación 14.02.212D.481.0. O pagamento desta contía faráse do seguinte xeito: ata o 80% do total subvencionado farase unha vez asinado o convenio. Antes de facer efectivo o 20% restante, a entidade deberá presentar unha declaración complementaria do conxunto de axudas solicitadas, tanto as concedidas como as pendentes de resolución, para este mesmo concepto, das distintas Administracións Públicas competentes ou calquera dos seus organismos, entes ou sociedades. Así mesmo, enviará certificación xustificativa de gastos acompañada das correspondentes facturas, nas que se reflicta que os gastos realizados foron iguais ou superiores á axuda concedida.

Serán medios de xustificación a presentación de facturas orixinais, nóminas, boletíns de cotización á seguridade social, certificacións bancarias, e os demais medios establecidos no Decreto 287/2000, do 21 de novembro, polo que se desenvolve o réxime de axudas e subvención públicas da Comunidade Autónoma de Galicia.

TERCEIRA.-

A Asociación de Pais e Nais Separados, obrígase, así mesmo, a facer constar en todo tipo de publicidade e información que realice ó respecto, a participación e colaboración da Consellería de Familia e Promoción do Emprego, Muller e Xuventude, así como a presentar unha memoria explicativa das actividades realizadas antes do 31 de xaneiro do año 2.003.

En todo caso a Consellena de Familia e Promoción do Emprego, Muller e Xuventude queda facultada para recabar en calquera momento a información que considere necesaria para o seguimento da efectividade do contido do presente convenio, e para esixir cantos documentos estime necesarios para a debida xustificación do gasto.

Así mesmo, a entidade estará obrigada a facilitar toda a información que lle sexa requirida pola Intervención Xeral da Comunidade Autónoma, o Tribunal de Contas e o Consello de Contas, no exercicio das súas funcións de fiscalización e control do destino das axudas.

CUARTA.-

O presente convenio terá os seus efectos desde a súa sinatura ata o 31 decembro de 2002, nembargantes abarcará as accións que ven realizando a entidade desde primeiros de ano.

QUINTA.-

Serán causas de resolución do presente convenio e darán lugar, no seu caso, ó reintegro das cantidades percibidas:

- O incumprimento de calquera das cláusulas establecidas no mesmo.

- A aplicación dos fondos outorgados no convenio para fíns distintos dos que motivaron a súa concesión.

- A falta de xustificación do emprego das cantidades recibidas.

SEXTA.-

Toda alteración das condicións tidas en conta para a concesión desta axuda, e en todo caso a obtención concorrente de subvencións ou axudas outorgadas por outras administracións ou entes públicos ou privados, nacionais ou internacionais, poderá dar lugar á modificación do presente convenio .

SÉTIMA.-

O presente convenio ten carácter administrativo rexéndose polas cláusulas establecidas no mesmo e, no seu defecto, polo regulado no Real Decreto Lexislativo 2/2000 de 16 de xuño, poloque se aproba o texto refundido da Lei de contratos das administracións públicas e polo Decreto Lexislativo 1/1999 de 7 de outubro, que aproba o texto refundido da Lei de réxime financieiro e presupostario de Galicia e o Decreto 287/2000, do 21 de novembro, polo que se desenvolve o réxime de axudas e subvencións públicas da Comunidade Autónoma de Galicia.

A Administración gozará de tódalas prerrogativas inherentes á natureza administrativa do convenio .

Constitúese unha comisión mixta de seguimento á que serán sometidas tódalas cuestións dereivadas do desenvolvemento deste convenio e non contempladas nel, e, con carácter previo, aquelas que impliquen disconformidade por algunha das partes asinantes.

Esta comisión estará composta por:

- O Presidente da Asociación, ou un vocal da Entidade en quen delegue.

- A Directora Xeral de Familia, que poderá delegar no Subdirector Xeral de Familia.

Actuará como secretario, con voz pero sen voto, un funcionario da Dirección Xeral de Familia.

E, en proba da súa conformidade, as partes comparecentes asínano por triplicado exemplar e a un só efecto, no lugar e data expresados.

